                          Ո Ր Ո Շ ՈՒ Մ
           Կատարողական վարույթը կասեցնելու մասին

  27.11.2018թ.


                                                                                      ք. Աշտարակ 

   Հարկադիր կատարումն ապահովող ծառայության Արագածոտնի մարզային բաժնի հարկադիր կատարող, արդարադատության կապիտան Բ.Մանուկյանս ուսումնասիրելով 03.04.2017թ. հարուցված թիվ 03121683  կատարողական վարույթի նյութերը
                                   Պ Ա Ր Զ Ե Ց Ի
      ՀՀ Արագածոտնի մարզի ընդհանուր իրավասության դատարանի կողմից 17.03.2017թ. տրված թիվ ԱՐԱԴ/1923/02/16 կատարողական թերթի համաձայն պետք է՝ Կարինե Սեդրակի Փանոսյանից հօգուտ <ՎՏԲ-Հայաստան բանկ> փակ բաժնետիրական ընկերության բռնագանձել ընդհանուր 21761,61 ԱՄՆ դոլար և 1500 ՀՀ դրամ, որից 7595,38 ԱՄՆ դոլարը` վարկի գումարը, 13149,54 ԱՄՆ դոլարը` տոկոսը, 661,69 ԱՄՆ դոլարը` ժամկետանց տոկոսի դիմաց հաշվարկված տույժը, 1500 ՀՀ դրամը` դեբիտորական պարտքը:Կարինե Սեդրակի Փանոսյանից հօգուտ <ՎՏԲ-Հայաստան բանկ> փակ բաժնետիրական ընկերության հաշվեգրել և բռնագանձել տույժ ժամկետանց վարկի` 7950,38 ԱՄՆ դոլարի և ժամկետանց տոկոսի՝ 416,04 ԱՄՆ դոլարի նկատմամբ, օրական 0,2 տոկոսադրույքով` սկսած 2016 թվականի ապրիլի 4-ից մինչև պարտավորությունների դադարման օրը: 2. Կարինե Սեդրակի Փանոսյանից հօգուտ <ՎՏԲ-Հայաստան բանկ> փակ բաժնետիրական ընկերության բռնագանձել 207309,3 ՀՀ դրամ վճարված պետական տուրքը: 

        Կատարողական վարույթի շրջանակներում գրավադրված անշարժ գույքը՝ ՀՀ Արագածոտնի մարզի Բազմաղբյուր համայնքում գտնվող բնակելի տունը, 05.03.2018թ. իրացվել է հարկադիր էլեկտրոնային աճուրդով: Միաժամանակ արգելանք է դրվել նաև պարտապանի անվամբ սեփականության իրավունքով պատկանող նույն համայնքում գտնվող թիվ 042-012, 157-031 ծածկագրերով հողամասերի և համատեղ ամուսնական կյանքում ձեռք բերված, ևս մեկ միավոր անշարժ գույքի՝ հողամասի վրա: Փորձագետի կողմից տրված եզրակացությամբ՝ պարտապան Կարինե Փանոսյանի անվամբ սեփականության իրավունքով պատկանող ՀՀ Արագածոտնի մարզի Բազմաղբյուր համայնքում գտնվող 042-012 և 157-031 ծածկագրերով հողամասերի շուկայական արժեքը՝ գնահատման հաշվետվության համաձայն, կազմում է համապատասխանաբար 4.300.000 ՀՀ դրամ և 560.000 ՀՀ դրամ: 
        Պահանջատերը 01.10.2018թ. գրությամբ հայտնել է, որ պարտապանի պարտքը 17.09.2018թ. դրությամբ կազմում է  29.800 ԱՄՆ դոլարին համարժեք ՀՀ դրամ
        Պարտապանին պատկանող բռնագանձման ենթակա այլ գույք, դրամական միջոցներ չեն հայտնաբերվել և ի հայտ են եկել սնանկության հատկանիշներ:
    Վերոգրյալի հիման վրա և ղեկավարվելով <Սնանկության մասին> ՀՀ օրենքի 6-րդ հոդվածի 2-րդ մասով, <Դատական ակտերի հարկադիր կատարման մասին> ՀՀ օրենքի 28-րդ հոդվածով և 37-րդ հոդվածի 8-րդ կետով.
                                      Ո Ր Ո Շ Ե Ց Ի
     Կասեցնել 03.04.2017թ. հարուցված թիվ 03121683 կատարողական վարույթը՝ 60-օրյա ժամկետով.
  Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.

      Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.

  Որոշման պատճենն ուղարկել կողմերին.

  Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:
ՀԱՐԿԱԴԻՐ ԿԱՏԱՐՈՂ`                                                     Բ. ՄԱՆՈՒԿՅԱՆ     






                                                                                                                                                                                 
